
Xomitov Komiljon Zoitovich,

iqtisod fanlari doktori, professor

Annotatsiya. Ushbu maqolada qishloq ayollarini ish bilan ta’minlashning muallif tomonidan 
ishlab chiqilgan samarali tashkiliy mexanizmlarinining ta’siri aniq sotsiologik baholangan. U asosida 
qishloq ayollarini ish bilan ta’minlashning zamonaviy turlari va vositalarini rivojlantirish, yangi ish 
o‘rinlarini yaratish, ishsiz yoshlarni kasbga yo‘naltirish, tayyorlash va qayta tayyorlashning muhim 
ijtimoiy-iqtisodiy ahamiyati ochib berilgan.

Annotation.
developed by the author to ensure employment of rural women. Also, on the basis of recent socio-
economic values, the importance of developing modern types and means of providing jobs for rural 
women, creating new jobs, career guidance, training and retraining of unemployed women is revealed.

Tayanch so‘zlar: qishloq ayollari, ish bilan ta’minlash, samarali tashkiliy mexanizmlar,  
ishsizlik, bandlik, aniq sotsiologik baholash, mehnat resurslari, mehnat bozori, raqobatbardoshlik, 
tadbirkorlik.

Key words:

entrepreneurship.

Kirish. 2020–2021-yillarda o‘z ish faoliyatini to‘xtatgan tadbirkor 
ayollar soni tadbirkorlik faoliyatini boshlagan ayollar sonidan ko‘p. 
Buning sababi hudud, mamlakat ehtiyojidan kelib chiqib biznes rejalar 
tuzish, istiqbolda esa eksport mahsulot ishlab chiqarish maqsadida 
xotin-qizlar tadbirkorligini yo‘lga qo‘yish masalasida tizimli ishlar olib 
borilmagandir.

Mavjud muammolar chuqur o‘rganilmagan va ularni bartaraf 
etish bo‘yicha samarali chora-tadbirlar ishlab chiqilmagan. Oqibatda 
respublika bo‘yicha 2020–2021-yillarda xotin-qizlar tomonidan jami 
103 182 ta tadbirkorlik subyekti tashkil etilgan. Shu davrda esa 118 420 
nafar tadbirkor ayol o‘z faoliyatini to‘xtatishga majbur bo‘lgan1.

Ikkinchidan, 2 063 nafar nochor ayol, ijtimoiy himoyaga muhtoj 75 
920 ta oila og‘ir turmush sharoitida yashayotgan 6 213 nafar xotin-qizga 
maqsadli yordam berish, ijtimoiy qo‘llab-quvvatlash rejalaridagi ishlar 
yetarli darajada olib borilmagan.

Uchinchidan, mehnat bozoridagi holat yetarli darajada tahlil 
qilinmagan. Mavjud bo‘sh ish o‘rinlari haqidagi ma’lumotlar mutasaddi 
idoralar hisobotida to‘liq aks ettirilmagan.

Buning oqibatida aniq ishga joylashishga muhtoj xotin-qizlar hamda 
yoshlar qatlamini aniqlash imkoniyatini beruvchi statistik ma’lumotlar 
yaratilmagan. Ularning ish bilan bandligini ta’minlash yuzasidan manzilli 
chora-tadbirlar ishlab chiqilmagan. Ishsiz va ijtimoiy faol bo‘lmagan 
xotin-qizlar bilan yakka tartibda ish olib borish amaliyoti yaxshi yo‘lga 
qo‘yilmagani sababli og‘ir sharoitda qolgan 1 132 nafar ishsiz xotin-qiz 
e’tibordan chetda qolgan. 

Asosiy qism. “Mamlakatimizda olib borilayotgan islohotlar 
maqsadi yangi barqaror ish o‘rinlarini yaratish, aholi, ayniqsa, yoshlar 
va ayollarning ish bilan bandligini ta’minlash, mehnat bozorida ularning 
raqobatbardoshligi va kasbiy darajasini oshirish kabi eng dolzarb va 
ustuvor vazifalarning ijrosini ta’minlash hisoblanadi. Bandlik va mehnat 
munosabatlari vazirligi tomonidan 2019-yilning yanvar–may oylari 
davomida jami 15 288 nafar ishsiz va band bo‘lmagan aholi mehnat 
bozori ehtiyojlari asosida qisqa muddatlarda kasb-hunarga o‘qitilgan 
bo‘lsa, ularning qariyb 77,1 foizi (11 791 nafari) ayollar va og‘ir turmush 
sharoitida yashayotgan xotin-qizlar ulushiga to‘g‘ri keldi”2.

1

Shu bilan birga, rivojlanayotgan davlatlarda qishloq ayollari, taxminan 
43,0% ni tashkil etib, aholining oziq-ovqat xavfsizligini ta’minlashdek 
muhim strategik vazifani amalga oshirishda katta hissa qo‘shmoqda. 
Aksariyat qishloq ayollarining turmush tarzi qishloq xo‘jaligi va tabiiy 
resurslarga bevosita bog‘liq bo‘lib, ta’minlanish darajasiga ko‘ra, 
turmush farovonligini belgilab beradi. Dunyo davlatlarida aholi turmush 
darajasining oshib borayotganiga qaramay, bir milliarddan ortiq kishi 
hayot uchun o‘ta noqulay bo‘lgan sharoitlarda, oziq-ovqat taqchilligida 
yashamoqda. Juda ko‘p davlatlarning qishloq joylarida kambag‘allik 
shaharlarga nisbatan ancha yuqori. Osiyo va Sahroyi Kabirning janubiy 
qismida joylashgan davlatlarning 2,5 milliarddan ortiq aholisi uchun 
asosiy manba hisoblangan mayda xo‘jaliklarda qishloq xo‘jaligi 
mahsulotlarining qariyb 80,0 foizi ishlab chiqariladi3.

Axborot muhitining globallashuvi, yuqori turmush darajasi 
andozalarining tez va keng tarqalishi ayollar hayotiy ehtiyojlari muttasil 
ortib borayotgani holda ularni qondirish imkoniyatlarining cheklanganligi 
va ular o‘rtasidagi ishsizlik darajasining yuqoriligi sababli ayollarni 
munosib ish bilan ta’minlashga oid ijtimoiy-iqtisodiy va tashkiliy 
muammolar yanada o‘tkir tus olmoqda4.

Ayni paytda qishloq ayollarining mehnat motivatsiyasi juda kuchli 
bo‘lib, ular maosh miqdori yuqori bo‘lgan xizmat vazifalarini bajarish 
uchun qayta malaka oshirishga, kompyuterda ishlashni mukammal 
egallashga, chet tillarni o‘rganishga shayligi bilan ajralib turadi.

Qishloq ayollari uchun yangi ish o‘rinlarini yaratish hamda 
sohadagi muammolarni o‘rganish maqsadida Qashqadaryo viloyatining 
Kitob, Shahrisabz; Samarqand viloyatining Pastdarg‘om, Urgut; 
Qoraqalpog‘iston Respublikasining Beruniy, Ellikqal’a; Jizzax 
viloyatining Paxtakor va Zarbdor tumanlari tanlangan bo‘lib, ijtimoiy 
mexanizmlar va uning asosiy ko‘rsatkichlarini sotsiologik baholash 
(2-so‘rovnoma) asosida aniq sotsiologik tadqiqotlar (tahlillar) o‘tkazish 
asosiy maqsad qilib belgilangan. 2021-
tomonidan taklif etilgan metodika asosida aniq sotsiologik tadqiqotlar 
o‘tkazildi. Tanlab olingan respondentlarning barchasi ayollar bo‘lib, unda 
ishtirok etganlarning 37,8 fozi – 18–25 yoshdagilar, 32,4 foizi – 26–30 
yoshdagilar, 20,3 foizi – 31–55 yoshdagilar, 9,5% foizi esa 56 yosh va 
undan kattalarni tashkil etgan. 

So‘rovnomalar o‘zbek tilida tuzilib, jamlangan dastlabki so‘rovnoma 

ma’lumotlari “Microsoft Excel” dasturi yordamida qayta ishlandi. 
Natijada qishloq ayolarining ish bilan bandligini ta’minlashning samarali 
mexanizmini takomillashtirish bo‘yicha iqtisodiy-ijtimoiy va tashkiliy 

axborotlari hosil qilindi5.
Sotsiologik tahlil natijalari shuni ko‘rsatadiki, “Sizningcha, 

qishloq ayollari iqtisodiyotning norasmiy sektorida ish bilan 
bandligini kamaytirish uchun quyidagi qaysi asosiy tarmoqlar yoki 
sohalarda yangi ish o‘rinlarini tashkil qilish lozim?” degan savolga 

– paxtachilik-to‘qimachilik klasteri, 5,2 foizi – g‘allachilik klasteri, 3,2 
foizi – chorvachilik klasteri, 5,5 foizi – meva-sabzavotchilik klasteri, 
12,5 foizi – pillachilik klasteri, 0,5 foizi – baliqchilik klasteri, 2,5 foizi 
– agroturizm klasteri, 4,4 foizi – dorivor o‘simliklar klasteri, 3,6 foizi – 
fermer xo‘jaliklari, 4,0 foizi – qishloq xo‘jaligi kooperatsiyalari, 6,5 foizi 
– qishloq xo‘jaligining shaxsiy tomorqa, dehqon va boshqa sohalari, 5,4 
foizi – qayta ishlash sanoati, 3,5 foizi – qurilish va qurilish materiallari 
tayyorlash sanoati, 8,5 foizi – sog‘liqni saqlash, 9,3 foizi – maorif va 
ta’lim, 4,9 foizi – madaniyat va sport, 6,8 foizi – moliya-kredit tizimi, 
6,4 foizi – maishiy xizmatlar va boshqa xizmat ko‘rsatish sohalari, 5,9 
foizi – xususiy biznes va oilaviy tadbirkorlik, 0,5 foizi – boshqa asosiy 
tarmoqlarda yangi ish o‘rinlarini tashkil qilish lozim, deb e’tirof etgan.

Mamlakatimiz iqtisodiyotida klasterlarni tashkil etish amaliyoti 
natijasida paxtachilik-to‘qimachilik, g‘allachilik, chorvachilik, meva-
sabzavotchilik, ipakchilik va boshqa turdagi klasterlarda yangi ish 
o‘rinlarini tashkil etishga alohida e’tibor qaratilmoqda. Shu o‘rinda, 
respondentlarga “Siz paxtachilik-to‘qimachilik klasterida (sohasida) 
ayollar uchun yangi tashkil etilgan ish o‘rinlarida quyida qayd etilgan 
qaysi bir sharoitlar mavjud bo‘lsa faoliyat ko‘rsatmoqchisiz?” degan 
savolga ular tomonidan berilgan javoblar 1-jadvalda keltirilgan.

5

1-jadval
O‘zbekiston Respublikasi hududida tanlangan qishloq joylarida paxtachilik-to‘qimachilik 
klasterida (sohasida) ayollar uchun yangi tashkil etilgan ish o‘rinlaridagi shart-sharoitlarni 
yaxshilash maqsadida amalga oshirilgan chora-tadbirlar (respondentlarga nisbatan % da) 

Chora-tadbirlar

Barcha 
tuman-

lar 
bo‘yicha

Shu jumladan, quyidagi tumanlar:

Kitob
Shah-
risabz

Past-
dar-
g‘om

Ur-
gut

Beru-
niy

Ellik 
qal’a

Zarb-
dor

Pax-
takor

Mehnatimga yarasha  
maosh o‘z vaqtida 

to‘langanda
22,9 25,3 22,5 18,0 14,5 26,4 20,2 25,2 25,5

Paxta yetishtirish 
uchun serhosil urug‘-
liklar navlari, mineral 
va mahalliy o‘g‘itlar 

va suv resurslari bilan 
ta’minlanganda

18,3 24,0 17,2 18,3 15,6 27,4 15,1 11,6 26,0

Paxta yetishtirishning 
ish o‘rinlari zamonaviy 

agrotexnika va texnologi-
yalar bilan ta’min-

langanda

10,5 15,6 15,3 16,0 19,3 15,7 12,4 13,6 23,8

Paxta tolalarini qayta 
ishlash va tayyor 

mahsulotlar tayyorlash 
bo‘yicha yangi ish 

o‘rinlarida iqtisodiy 
manfaatdorlik bo‘lganda

9,4 18,7 15,9 12,9 11,8 12,4 19,3 15,0 22,5

Ovqatlanish va dam olish 
sharoitlari yaratilganda

6,8 5,6 12,5 17,5 16,4 19,5 18,3 25,3 18,0

Ish o‘rinlarida mehnat 
va texnika xavfsizliklari 

ta’minlanganda
5,5 19,4 16,7 16,3 10,4 9,3 2,2 16,3 6,3

Malaka oshirish va qayta 
tayyorlash imkoniyatlari 

bo‘lganda
4,3 3,6 9,3 5,3 13,2 8,3 2,3 9,2 5,4

Imtiyozli kreditlar 
asosida qurilgan uy-joy 
bilan ta’minlanganda

23,6 10,3 8,0 10,6 13,7 12,0 10,2 12,0 23,0

Boshqa asosiy sharoitlar 2,6 1,3 1,5 2,0 1,0 1,0 2,0 1,5 1,5
Jami 100,0 100,0 100,0 100,0 100,0 100,0 100,0 100,0 100,0

Manba: muallif tomonidan sotsiologik so‘rov natijalari asosida hisoblangan.

1-jadvalda qishloq joylarida paxtachilik-to‘qimachilik klasterida 
(so ha sida) ayollar uchun yangi tashkil etilgan ish o‘rinlaridagi shart-
sha roit larni yaxshilash maqsadida o‘tkazilgan so‘rovlarga  quyidagicha 

– mehnatimga mos ishhaqi o‘z vaqtida to‘langanda – 22,9%;
– paxta yetishtirish uchun serhosil urug‘liklar navlari, mineral va 

mahalliy o‘g‘itlar va suv resurslari bilan ta’minlanganda – 18,3%;
– paxta yetishtirishning ish o‘rinlari zamonaviy agrotexnika va 

texnologiyalar bilan ta’minlanganda – 10,5%;
– imtiyozli kreditlar asosida qurilgan uy-joy bilan ta’minlanganda 

– 23,6%. 
Shuningdek, “mehnat qilish mobaynida ovqatlanish va dam 

olish sharoitlari yaratilganda” degan javobni 6,8% respondent qayd 
etgan bo‘lib, bunda Zarbdor (25,3%), Beruniy (19,5%), Pastdarg‘om 
(17,5%), Shahrisabz (12,5%) tumanlarida ish o‘rinlaridagi sharoitlarning 
yaxshilanishini istovchilar ko‘pchilikni tashkil etdi. 

Tanlab olingan hududlarda so‘rovnomada ishtirok etgan ayollar 
tomonidan “Siz g‘allachilik klasterida (sohasida) ayollar uchun yangi 
tashkil etilgan ish o‘rinlarining sharoitlari yaxshilansa, qaysi birida 
faoliyat ko‘rsatmoqchisiz?” degan savolga ularning 32,5 foizi moddiy 
rag‘batlantiruvchi ishhaqi o‘z vaqtida to‘langanda, 21,4 foizi mehnat 
haqining bir qismi don sifatida to‘langanda, 11,9 foizi ish o‘rinlari suv, 
mahalliy va mineral o‘g‘itlar hamda o‘simliklarni himoya qilish vositalari 
bilan ta’minlanganda, 10,5 foizi g‘allani ekish va yig‘ishtirish bo‘yicha 
agrotexnologiyalarning talablariga rioya qilinganda, 6,5 foizi don 
mahsulotlarini qayta ishlash va tovar mahsulotlari tayyorlash bo‘yicha 
ish o‘rinlarida iqtisodiy manfaatdorlik bo‘lganda, 5,8 foizi ish o‘rinlari 
texnika va ekologiya xavfsizligi talablariga javob berganda, 4,9 foizi 
malaka oshirish va qayta tayyorlash imkoniyatlari bo‘lganda, 6,5 foizi 
boshqa asosiy sharoitlarni ko‘rsatganlar. 

Keyingi yillarda meva-sabzavotchilik va uzumchilikni rivojlantirishda 
samarali bozor mexanizmlarining tizimli yo‘lga qo‘yilmagani, ilmiy 
yondashuvning yetarli emasligi tarmoqning mavjud imkoniyatlaridan 
to‘liq foydalanilmasligiga olib kelmoqda. Hisob-kitoblarga ko‘ra, 1 gektar 
maydonda yetishtirilgan paxta xomashyosiga nisbatan uzumdan 7 baravar, 
gilosdan 6 baravar, yong‘oqdan 5 baravar ko‘p daromad olish imkoniyati 
mavjud. Bu borada sohaga bozor mexanizmlarini joriy qilish maqsadida 
O‘zbekiston Respublikasi Prezidentining 2019-yil 14-martdagi 
“Meva-sabzavotchilik sohasida qishloq xo‘jaligi kooperatsiyasini 
rivojlantirish chora-tadbirlari to‘g‘risida”gi PQ-4239-son qarori 
qabul qilindi. Jizzax, Samarqand, Toshkent va Farg‘ona viloyatlarining 
8 ta tumanida jami 41 ta meva-sabzavotchilik yo‘nalishidagi qishloq 
xo‘jaligi birlashmalari tashkil etildi. Mazkur qarorga binoan, kam 
ta’minlangan oilalar bandligini ta’minlash maqsadida xalqaro moliya 
institutlari mablag‘larini jalb etgan holda 2020-yilda Farg‘ona, Andijon 

va Namangan viloyatlarining 22 ta tumanida 31 ta, 2021-yilda respublika 
bo‘yicha 100 ta qishloq xo‘jaligi birlashmalari tashkil etish belgilandi.

Meva-sabzavotlarning asosiy qismini ishlab chiqaruvchi dehqon 
xo‘jaliklarida mahsulotlarni qayta ishlash va qadoqlash imkoniyatlarini 
oshirish qishloq ayollarining ish bilan bandligiga samarali ta’sir ko‘rsatib, 
tanlab olingan hududlarda so‘rovnomada ishtirok etgan respondentlar 
meva-sabzavotchilik klasterida yangi tashkil etilgan ish o‘rinlarida 
mehnat qilish uchun qulay bo‘lgan sharoitlar 2-jadval quyidagicha 

2-jadval
O‘zbekiston Respublikasida tanlangan qishloq joylaridagi meva-sabzavotchilik klasterida 
yangi tashkil etilgan ish o‘rinlarida mehnat qilish uchun qulay bo‘lgan sharoitlar (barcha 

respondentlarga nisbatan, %da)

Chora-tadbirlar

Barcha 
tuman-

lar 
bo‘yicha

Shu jumladan, quyidagi tumanlar:

Kitob
Shah-
risabz

Past-
dar-
g‘om

Ur-
gut

Beru-
niy

Ellik 
qal’a

Zarb-
dor

Pax-
ta kor

Moddiy rag‘batlantiradigan ish 
haqi to‘langanda

32,7 32,5 23,4 28,5 19,1 24,4 25,0 29,4 21,6

Meva-sabzavot mahsulot-
larining bir qismi imtiyozli 
narxlarda ishhaqi sifatida 

sotilganda

21,6 17,6 17,5 22,6 14,6 21,2 18,6 22,6 21,0

Meva-sabzavotlarni mavsumiy 
yig‘ishtirish davrida sifatli 
ovqatlanish va dam olish 

sharoitlari bo‘lganda

10,5 15,6 17,3 17,0 12,3 20,0 17,4 19,0 17,6

Meva-sabzavotchilik 
mahsulotlarini qayta ishlash 
ish o‘rinlari sifatli milliy va 
innovatsion texnologiyalar 

bilan ta’minlanganda

6,3 12,4 12,4 10,0 18,4 11,4 12,3 10,5 5,5

Mavsumiy mehnat davrida 
passajir transporti bilan to‘liq 

ta’minlanganda
4,6 11,7 11,0 10,4 12,4 15,3 10,4 5,4 12,5

Uy-joy bilan ta’minlanishda 
imtiyozli kreditlar berilganda

21,5
4,6 10,1 6,0 19,2 12,0 9,5 5,0 10,0

Malaka oshirish va qayta 
tayyorlash imkoniyatlari 

bo‘lganda
1,8 4,0 4,0 1,2 4,5 9,2 4,2 6,0 9,4

Boshqa asosiy sharoitlar 1,0 1,6 4,3 0,3 3,5 4,3 2,6 1,1 2,4
Jami 100,0 100,0 100,0 100,0 100,0 100,0 100,0 100,0 100,0

Manba: muallif tomonidan sotsiologik so‘rov natijalari asosida hisoblangan.



11

3/2022

ISSN 9874-4126 

Sotsiologiya

2-jadvalda meva-sabzavotchilik klasterida yangi tashkil etilgan 
ish o‘rinlarida mehnat qilish uchun qulay bo‘lgan sharoitlar “Moddiy 
rag‘batlantiradigan ishhaqi to‘langanda” deb belgilangan chora-tadbirlar 
tanlangan obyektlarda bir-biridan farqlanadi. Jumladan, Kitob tumanida 
32,5%, Zarbdor tumanida 29,4%, Pastdarg‘om tumanida 28,5%, Beruniy 
tumanida 24,4%, Urgut tumanida esa 19,1% ni tashkil qilgan. Meva-
sabzavot mahsulotlarining bir qismi imtiyozli narxlarda ishhaqi sifatida 
sotilishini 21,6% respondent xohlaydi, bu ko‘rsatkich Pastdarg‘omda 
22,6%, Zarbdor tumanida 22,6% ni tashkil qilib, nisbatan pastroq 
ko‘rsatkich – 14,6% Urgut tumanida qayd etilgan.

Respondentlar “Meva-sabzavotlarni mavsumiy yig‘ishtirish 
davrida sifatli ovqatlanish va dam olish sharoitlari yaratilishi”ni 
ham eng muhim ko‘rsatkichlardan biri sifatida (10,5 %) e’tirof etadi. 
Ayniqsa, Beruniy (20,0%), Zarbdor (19,0%), Paxtakor (17,6%), Ellikqal’a 
tumanlarida (17,4%) ko‘rsatilgan. Meva-sabzavotchilik mahsulotlarini 
qayta ishlash hamda ish o‘rinlari sifatli milliy va innovatsion texnologiyalar 
bilan ta’minlanganda (6,3%) va boshqa shart-sharoitlar qayd etilgan. 
Bundan tashqari, qishloq aholisining ham turmush sharoitini yaxshilash, 
munosib turarjoy bilan ta’minlashga bo‘lgan ehtiyoj ortib borayotgani 
so‘rovnomada qayd etilganini (uy-joy bilan ta’minlanishda imtiyozli 
kreditlar berilganda 21,5%) natijadan ham ko‘rish mumkin.

Shuningdek, uy-joyga ega bo‘lishda imtiyozli kreditlar bilan 
ta’minlanishga ehtiyoj doimo yuqori bo‘lgan, bu ko‘rsatkichlar biz 
tomonimizdan olib borilgan tadqiqotlarda ham o‘z isbotini topgan  
(21,5 %).

Respublikada ipakchilik tarmog‘ini boshqarish tizimining tako-
millashtirilishi, mazkur sohada ham yangilanishlarning bosqichma-
bosqich amalga oshirilishi va innovatsiyalar kiritilishi kerakligi kuzatildi. 
Bir qator qilinishi kerak bo‘lgan ishlar, ya’ni ipak qurti urug‘iga, tutchilik, 
pilla yetishtirish, uning sifatini yaxshilash va ipak ishlab chiqarishdagi 
texnikaning eskirib qolgani, texnologiyada esa yo‘l qo‘yilayotgan 
kamchiliklar, tayyor pilla hosillarini saqlash, tashish va qayta ishlashda 
maxsus texnika va texnologiyalar joriy etishda sohada yuqori sur’atni 
ta’minlash bugungi kunning eng muhim vazifalaridan bo‘lib kelmoqda 
(3-jadval).

3-jadvalda tanlab olingan hududlarda ipakchilik klasterida (sohasida) 
ayollar uchun yangi tashkil etilgan ish o‘rinlarida ayollar qanday mehnat 

– ularning 28,8 foizi pillani sotishdan olingan daromadlarga mos 
ishhaqi to‘langanda; 

– 18,2 foizi mavsumiy mehnat shartnomalari tuzilganda; 

Respublikada 
ipakchilik 
tarmog‘ini 
boshqarish 
tizimining tako-
millashtirilishi, 
mazkur 
sohada ham 
yangilanishlarning 
bosqichma-bosqich 
amalga oshirilishi 
va innovatsiyalar 
kiritilishi kerakligi 
kuzatildi

3-jadval
Ipakchilik klasterida (sohasida) ayollar uchun yangi tashkil etilgan ish o‘rinlarida quyidagi 

mehnat sharoitlari qaysi biri yaratilgan taqdirda mehnat qilishni xohlaysiz? (barcha 
respondentlarga nisbatan, % da)

Mehnat sharoitlari

Barcha 
tuman-
lar bo‘-
yicha

Shu jumladan, quyidagi tumanlarda:

Kitob
Shah-
risabz

Past-
dar-
g‘om

Urgut
Beru-

niy
Ellik 
qal’a

Zarb-
dor

Pax-
takor

Pillani sotishdan olingan 
daromadlarga mos ishhaqi 

to‘langanda
28,8 28,2 27,4 28,3 15,3 20,4 26,6 24,1 14,6

Mavsumiy mehnat 
shartnomalari tuzilganda

18,2 22,6 20,6 10,4 12,8 15,9 12,5 11,5 13,5

Pilla urug‘lari serhosil va 
kasallikka kam chalinadigan 

navlari bilan to‘liq 
ta’minlanganda

10,3 13,5 17,4 13,9 12,2 18,7 12,5 14,5 16,5

Pilla qurti boqish uchun 
ish o‘rinlari to‘liq yaratilib, 

tut barglari va maxsus 
xonalar yoki binolar bilan 

ta’minlanganda

8,5 10,7 11,5 20,7 19,6 13,8 14,6 12,4 17,5

Pilla yetishtirishda elektr 
energiyasi va isitish-sovitish 
tizimi xizmatlari bilan yetarli 

darajada ta’minlanganda

5,6 9,5 10,5 7,6 15,1 12,7 12,8 12,3 12,8

Yangi ish o‘rinlari tajribali 
pillakorlarga biriktirilganda

3,2 7,7 10,3 2,3 12,5 10,0 12,5 10,3 10,5

Tayyor pilla hosillarini 
saqlash, tashish va qayta 

ishlashda maxsus texnika va 
texnologiyalar joriy etilganda

9,5 6,5 5,7 6,5 8,6 10,8 12,5 9,5 8,0

Malaka oshirish va qayta 
tayyorlash imkoniyatlari 

yaratilganda
8,4 5,8 4,5 9,5 5,6 7,5 - 8,3 7,4

Boshqa asosiy sharoitlar 7,5 6,0 4,0 6,0 5,0 2,1 8,5 9,0 0,2
Jami 100,0 100,0 100,0 100,0 100,0 100,0 100,0 100,0 100,0

Manba: muallif tomonidan sotsiologik so‘rov natijalari asosida hisoblangan.

– 10,3 foizi pilla urug‘lari serhosil va kasallikka kam chalinadigan 
navlari bilan to‘liq ta’minlanganda; 

– 8,5 foizi pilla qurti boqish uchun ish o‘rinlari to‘liq yaratilib, tut 
barglari va maxsus xonalar yoki binolar bilan ta’minlanganda; 

– 3,2 foizi yangi ish o‘rinlari tajribali pillakorlarga biriktirilganda; 
– 9,5 foizi tayyor pilla hosillarini saqlash, tashish va qayta ishlashda 

maxsus texnika va texnologiyalar joriy etilganda; 



13

3/2022

ISSN 9874-4126 

Sotsiologiya

– 8,4 foizi malaka oshirish va qayta tayyorlash imkoniyatlari 
yaratilganda; 

– 7,5 foizi boshqa asosiy sharoitlarni belgilagan. 
So‘rovnomada “Sizningcha, norasmiy ish bilan bandlik va 

ishsizlikni kamaytirish maqsadida yangi tashkil etilgan ish o‘rinlarida 
qishloq ayollari qaysi zamonaviy asosiy kasb-hunarlar yoki 
mutaxassisliklarga ega bo‘lishi lozim?” degan savolga respondentlar 
tomonidan berilgan javoblar 1-rasmda o‘z aksini topgan.

Norasmiy ish bilan bandlik va ishsizlikni kamaytirish maqsadida 
yangi tashkil etilgan ish o‘rinlarida qishloq ayollari qaysi zamonaviy 
asosiy kasb-hunarlar yoki mutaxassisliklarga ega bo‘lishi bo‘yicha 
istaklari o‘rganilganda ular tomonidan 1-rasmda keltirilgan natijaga 
erishildi. Shuningdek, ayollar agrokimyoviy himoyachi, veterinariya 
shifokori, giyohshunos, agroturoperator, madaniyatshunos, tadbirkor, 
internet provayderi kabi mutaxassisliklarni egallashni ham xohlashi 
aniqlandi.

1-rasm. Qishloq ayollarining yangi tashkil etilgan ish o‘rinlarida 
zamonaviy kasb-hunarlar va mutaxassisliklar egallash bo‘yicha 

istaklari.
Manba: muallif tomonidan sotsiologik so‘rov natijalari asosida hisoblangan.

Tanlangan hududlarda qishloq ayollarning yangi tashkil etilgan 
ish o‘rinlarida zamonaviy kasb-hunarlar va mutaxassisliklarni egallash 

– tadbirkorlik faoliyati bilan shug‘ullanishni Pastdarg‘om (15,8 %) 
va Urgut (12,%) tumanlari; 

– shifokor, o‘qituvchi mutaxassisliklariga ega bo‘lishni Kitob (15,4 
%) va Shahrisabz (13,7 %) tumanlari; 

Norasmiy ish 
bilan bandlik 
va ishsizlikni 
kamaytirish 
maqsadida yangi 
tashkil etilgan ish 
o‘rinlarida qishloq 
ayollari qaysi 
zamonaviy asosiy 
kasb-hunarlar yoki 
mutaxassisliklarga 
ega bo‘lishi 
bo‘yicha istaklari 
o‘rganilganda 
ular tomonidan 
1-rasmda 
keltirilgan natijaga 
erishildi

– agroturoperator, agroturizm menejeri, issiqxona texnologi Zarbdor 
(18,5 %) va Paxtakor (14,2 %) tumanlari; 

– o‘qituvchi, shifokor, kompyuter dasturchisi internet provayderi 
singari kasblarni Beruniy (12,9 %) va Ellikqal’a (11,6 %) tumanlari.

So‘rov natijalariga ko‘ra, 18–25 yoshdagi ayollar ko‘proq tadbirkor, 
iqtisodchi-buxgalter, ish boshqaruvchi, shifokor, o‘qituvchi, kompyuter 
dasturchisi, 31–55 yoshdagi ayollar esa tikuvchi, issiqxona texnologi, 
sut sog‘uvchi kabi kasb-hunarlar egallash istagini bildirgan. 56 yosh 
va undan katta yoshdagi ayollarning har ikkinchisi (42,6 foizi) ko‘proq 
pillakorlik, polizchilik, giyohshunoslik kabi kasb-hunarlarni egallab, 
qo‘shimcha daromad topishni istaydi.

Xulosa. Shunday qilib, aniq sotsiologik tadqiqotlar natijalari asosida 
respublikamizning tanlangan tumanlarida qishloq ayollarini ish bilan 
ta’minlashning samarali tashkiliy mexanizmining asosiy ko‘rsatkichlarini 
o‘rganuvchi yangi axborotlar fondi hosil qilindi. Ular mehnat resurslari 
bilan ko‘p va kam ta’minlangan qishloq hududlaridagi aholi, asosan, 
ayollarni ish bilan ta’minlashning samarali tashkiliy mexanizmini 

muhim axborot manbalari bo‘lib xizmat qiladi. Unga ko‘ra, qishloq 
ayollarining ijtimoiy va iqtisodiy mavqeyini yaxshilash uchun yangi ish 
joylarini tashkil etish chora-tadbirlarini takomillashtirish zarur. Shu orqali 
qishloq ayollarini ish bilan ta’minlash, ularning daromadini ko‘paytirish, 
kasbiy tayyorgarlik darajasini oshirish, ya’ni mehnat bozorida to‘liq 
raqobatbardosh kadrlarga aylantirish imkoniyatlari kengayadi.

Foydalanilgan adabiyotlar ro‘yxati:

1. 
2. 

3. 
4. 

5. 

